
RHAN 4

TRINIAETHAU ARBENNIG
Rhoi triniaeth arbennig: gofyniad trwyddedu

58 Gofyniad i unigolyn sy’n rhoi triniaeth arbennig gael ei drwyddedu

(1) Mae’r gofynion a ganlyn yn gymwys mewn cysylltiad a rhoi triniaeth arbennig yng
Nghymru.

(2) Rhaid i unigolyn sy’n rhoi triniaeth arbennig i rywun arall yng nghwrs busnes wneud
hynny o dan awdurdod trwydded triniaeth arbennig, oni bai bod yr unigolyn sy’n
rhoi’r driniaeth wedi ei esemptio o’r gofyniad i gael ei drwyddedu mewn cysylltiad
a’r driniaeth honno.

(3) Rhaid i unigolyn sydd wedi ei ddynodi o dan adran 61 sy’n rhoi triniacth arbennig i
rywun arall wneud hynny o dan awdurdod trwydded triniaeth arbennig, pa un a roddir
y driniaeth yng nghwrs busnes ai peidio.

(4) Am ddarpariaeth ynghylch esemptiad o’r gofyniad i gael trwydded, gweler adran 60.



